
Ac.nr.2614/22

GJYKATA E APELIT E KOSOVES NE PRISHTINE, gjyqtari individual Arsim
Hamzaj, né céshtjen juridike pérmbarimore té kreditorit t& pérmbarimit Korporata Elektro
Energjetike e Kosovés KEK sh.a. me seli ne Prishting, kundér debitorit t& pérmbarimit N.M nga
fshati ,,,,, komuna e ,,,,, né procedurén pérmbarimore sipas dokumentit pérmbarimor, duke
vendosur lidhur me ankesén e kreditorit té paragitur kundér aktvendimit té Gjykatés Themelore
né Mitrovicé - dega né VVushtrri, PPP.nr.431/21, té datés 01.02.2022, me datén 17.05.2024, mori
kété:

AKTVENDIM

REFUZOHET e pathemelté ankesa e kreditorit Korporata Elektro Energjetike e
Kosovés KEK sh.a. me seli ne Prishting, ndérsa aktvendimi i Gjykatés Themelore né Mitrovicé
- dega né Vushtrri, PPP.nr.431/21, i datés 01.02.2022, VERTETOHET.

Arsyetim

Gjykata Themelore né Mitrovicé - dega né Vushtrri, me aktvendimin e atakuar
PPP.nr.431/21, té datés 01.02.2022, e ka aprovuar prapésimin e debitorit N.M nga fshati ,,,,,
komunae ,,,,, ashtu qé ka shfugizuar Urdhrin pér Lejimin e Pérmbarimit té Pérmbaruesit Privat
P.nr.1522/18 té datés 19.12.2018.

Kundér kétij aktvendimi né afatin ligjor ka paraqitur ankesé kreditori pér shkak té
shkeljeve thelbésore té dispozitave té procedurés kontestimore dhe pérmbarimore, pér shkak té
vértetimit té gabuar dhe jo té ploté té gjendjes faktike, dhe pér shkak té aplikimit té gabuar té sé
drejtés materiale, duke propozuar gé té aprovohet si e bazuar ankesa e parashtruar, ashtu qé té
ndryshohet aktvendimi i atakuar dhe t€ mbetet né fuqgi urdhri pér pérmbarim i Pérmbaruesit

Privat, P.nr.1522/2018, té datés 29.10.2019, ose té prishet aktvendimi i atakuar dhe ¢éshtja t’i
kthehet Gjykatés sé shkallés sé paré né rishqyrtim dhe né rivendosje.

Debitori nuk ka parashtruar pérgjigje né ankesé.

Gjykata e Apelit e Kosovés, i shqyrtoi shkresat e Iéndés, aktvendimin e atakuar,
pretendimet ankimore dhe pas vlerésimit té tyre né kuptim té dispozités sé nenit 208 lidhur me
194 té LPK-sé, e lidhur me nenin 17 té Ligjit pér Procedurén Pérmbarimore (LPP), gjeti se:

- Ankesa e kreditorit éshté e pathemelté.

Nga shkresat e 1éndés rrjedh se kreditori i pérmbarimit Korporata Elektro Energjetike e
Kosoves KEK sh.a me seli ne Prishtiné, me datén 19.12.2016 ka paraqitur propozim pér
pérmbarim kundér debitorit N.M nga fshati ,,,,, komuna e ,,,,, ndérsa pérmbaruesi privat me
urdhrin P.nr.1522/2018, té datés 19.12.2018, e ka lejuar ekzekutimin né bazé té dokumentit té
besueshém - Ekstraktit nga librat afariste, pér pagesén e borxhit té energjisé elektrike né shumén
prej 1,446.84 euro té paraparé mé gjerésisht si né dokumentin pérmbarimor.

Debitori brenda afatit ligjor ka parashtruar prapésim me shkrim, duke e kundérshtuar ne
térési pretendimet e kreditorit pér borxhin e pretenduar, pér faktin se i njéjti éshté i parashkruar
konform nenit 360 te LMD-sé. ka propozuar qé té aprovohet prapésimi. Kreditori né pérgjigjen
me shkrim ka kontestuar ne térési pretendimet e debitorit te parashtruara ne prapésim.

Gjykata e Apelit vleréson se gjykata e shkallés sé paré, né bazé té provave té cilat i ka
pasur né dispozicion né shkresat e 1éndés, ka dhéné aktvendimin e saj té drejté dhe té bazuar né
dispozita konkrete ligjore, prandaj konkludimin e gjykatés sé shkallés sé paré, lidhur me kété
céshtje e pranon edhe Gjykata e Apelit e Kosovés, duke vlerésuar po ashtu se aktvendimi i
atakuar éshté i rregullt dhe i ligjshém, pér arsye se i njéjti nuk éshté pérfshiré né shkelje
thelbésore té dispozitave té procedurés kontestimore nga neni 182 paragrafi 2 pika b), g), j) dhe
m) té LPK, dhe se drejté éshté zbatuar e drejta materiale, e té cilat shkage ankimore gjykata e
shkallés sé dyté i vleréson edhe sipas detyrés zyrtare, né bazé té nenit 194 té LPK-sé, prandaj,
né situatén konkrete té gjitha pretendimet ankimore té debitorit Gjykata e Apelit i konsideron té
pabazuara dhe té pagéndrueshme, ngase nuk kané bazé né prova konkrete.

Né rastin konkret pala debitore me prapésim i éshté referuar parashkrimit té kérkesés,
prandaj gjykata e shkallés sé paré me té drejté ka vendosur si né dispozitiv té aktvendimit té
atakuar, ngase nga provat né shkresat e 1éndés ka gjetur se kérkesa pér periudhén prej 03.03.2010
deri me 20.03.2013-éshté e parashkruar, kjo pasi gé edhe vet kreditori né provat e bashkangjitura
né propozim dhe pérgjigjen né prapésim, i éshté referuar borxhit t& debitorit brenda késaj
periudhe, ndérsa gé propozimi éshté paragitur me datén 19.12.2016 (pas kalimit té afatit njé
vjecar).

Me dispozitat e nenit 341 par.1 té Ligjit pér Marrédhéniet e Detyrimeve (Nr.04/L-077)
parashihet se “Me parashkrim pushon e drejta e kérkimit té pérmbushjes sé detyrimit”, ndérsa né

par.3 té kétij neni parashihet se “Gjykata nuk mund ta merr parasysh parashkrimin né qofté se
debitori nuk thirret né t€”. Né nenin 342 par.1 té kétij ligji parashihet se “Parashkrimi fillon té
rrjedhé ditén e paré pas dités kur kreditori té keté pasur té drejté té kérkojé pérmbushjen e
detyrimit, né qofté se me ligj pér raste té vecanta nuk éshté parashikuar dicka tjetér”. Ndérsa
me nenin 360 té Ligjit pér marrédhéniet e detyrimeve parashihet se “Parashkruhen pér njé vjet:
kérkesat pér furnizimin e energjisé elektrike, energjisé termike, gazit, ujit, pér shérbimet e
pastrimit té oxhageve dhe pér mirémbajtjen e shérbimit té pastértisé, nése furnizimi ose shérbimi
éshté kryer pér nevoja shtépiake”. Né nenin 372 t€ LMD-sé parashihet se “pér ndérprerjen e
parashkrimit nuk mjafton gé kreditori ta ftojé debitorin me shkrim ose me gojé gé ta pérmbushé
detyrimin”.

Po ashtu, kjo gjykaté, si gjykaté e shkallés sé dyté, vieréson se gjykata e shkallés sé paré
né ¢éshtjen konkrete juridike né ményreé té ploté dhe té drejté ka vértetuar gjendjen faktike, e cila
nuk vihet né dyshim me pretendimet ankimore. Kjo pasi qé né bazé té shkresave té 1éndés, shihet
se borxhi i kérkuar nga ana e kreditorit pérfshin periudhén prej 03.03.2010 deri me 20.03.2013,
ndérsa nga shigimi i dokumentit pérmbarimor - ekstraktit nga librat afarist pér debitorin, me
numeér ,,,, shihet se borxhi éshté i parashkruar, pasi qé borxhi i energjisé elektrike éshté borxh i
cili arrin pas pérfundimit té ¢do muaji. Prandaj pér shkak té zbatimit té rregullt té procedurés dhe
vértetimit té térésishém dhe té rregullt té gjendjes faktike, drejté éshté zbatuar edhe e drejta
materiale, dhe gjykata e shkallés sé paré pér vlerésimin e vet ka dhéné arsye té mjaftuara dhe
bindése faktike dhe juridike mbi faktet relevante pér té vendosur né kété ¢éshtje juridike, té cilén
né térési e aprovon edhe gjykata e shkallés sé dyté.

Lidhur me pretendimin e kreditorit se debitori me daté 21.03.2017 ka nénshkruar
kontraté pér pagesén e borxhit- Gjykata e Apelit e pérkrah né tersi géndrimin juridik té shkallés
sé paré se me kontratén pér pagesén e borxhit dhe deklaratén pér dakordimin e borxhit nr.21429
té datés 10.08.2016, kreditori me poseduesin faktik B.M kané lidhur kontraté me té cilén jané
pajtuar pér ményrén, periudhén dhe késtet mujore té pagesés sé borxhit pas periudhés 01.01.2009
e gjer me daté 08.05.2013 me kusht gé detyrimi i krijuar para datés 31.12.2008 te shlyhet po gése
pérmbushet detyrimi pér periudhén né fjalé sipas dispozitave té Ligjit mbi Faljen e Borxheve
Publike. Gjykata e shkallés sé paré me té drejté ka vlerésuar se pérderisa debitori N.M ka gene
dhe éshté né jeté, i afté pér té vepruar pér dhe né emér té tij, &shté posedues dhe evidentues i
njehésorit elektrik pér furnizim me energji elektrike, mbi té njéjtin réndon barra e detyrimeve
nga mospérmbushja e kétij detyrimi, atéheré, gjykata e shkallés sé paré ka vlerésuar me té drejté
se pér té njéjtin kjo kontraté nuk prodhon efekt juridik dhe éshté nule, konform nenit 89 dhe 97
te Ligjit pér Marrédhéniet e Detyrimeve, pér faktin se ka munguar vullneti i paléve kontraktuese
me legjitimitet té lidhjes sé kontratés pér pérmbushjen e detyrimit dhe rrjedhimisht edhe pranimi
apo riprogramimi i pérmbushjes se detyrimeve mes debitorit dhe kreditorit. Po ashtu né rastin
konkret poseduesi faktik nuk ka legjitimitet pér lidhjen e késaj kontrate me kreditorin pérderisa
éshté né jeté dhe i afté debitori i cili me asnjé prove nuk vértetohet se ka dhéné pélgim apo
autorizim poseduesit faktik pér lidhjen e késaj kontrate, andaj, edhe mbi kété bazé, kontrata éshté
nule dhe pér debitorin nuk prodhon efekt juridik. Nga ekstrakti i dorézuar nga debitori dhe
kreditori, konstatohet se posedues i njehésorit elektrik me numér ,,, éshté debitori N.M, ndérsa
kontratén e ka lidhur dhe lejuar ta lidh né emér té debitorit B.M, ku edhe nga numri i kontratés

shihet se i njéjti ka numér tjetér té konsumatorit dhe até ,,,, pa pélgim dhe leje té debitorit. Mbi
bazén e késaj, gjykata e shkallés sé paré me té drejté ka vlerésuar se kreditori nuk mund ta kérkoj
detyrimin nga kontrata e lidhur mes kreditorit dhe poseduesit faktik B.M, ngase, kjo kontraté
asnjéheré nuk ka mund té prodhoj efekte juridike pér debitorin N.M.

Gjykata e Apelit me rastin e vendosjes i vlerésoi edhe té gjitha pretendimet e tjera
ankimore, mirépo té njéjtat nuk ishin me ndikim pér njé vendim ndryshe pér cka edhe vendosi si
né dispozitiv té kétij aktvendimi.

Kompetenca e Gjykatés sé Apelit pér té vendosur nga ana e gjyqtari individual né shkallé
té dyté bazohet né dispozitén e nenit 3 par. 2 té LPP, me té cilén éshté paraparé se ”Né shkallén
e dyté vendimet i nxjerr gjyqtari individual”.

Nga arsyet e paragitura me larté, gjykata e shkallés sé dyté vendosi si né dispozitiv té
kétij aktvendimi né pajtim me nenin 208, 209 pika (b) té LPK-s&, e lidhur me nenin 17 dhe 77 té
LPP-sé.

GJYKATA E APELIT E KOSOVES NE PRISHTINE
Ac.nr. 2614/22, daté 17.05.2024

Gjyqtari
Arsim Hamzaj

